
Termat e Referencës 

“Platforma Web për Raportimin e Pengesave për Personat me Aftësi të Kufizuara” 
 

I. HYRJE 

HANDIKOS, “Shoqata e paraplegjikëve dhe paralizës së fëmijëve të Kosovës” është krijuar si reagim 
ndaj gjendjes së vështirë në të cilën gjenden personat me aftësi të kufizuara në Kosovë, e themeluar 
nga dhe për personat me aftësi të kufizuara, me aktivitete të pandërprera që nga viti 1983.  
Si organizatë përfaqëson, përkrah dhe punon për dhe me personat me aftësi të kufizuara përmes 
avokimit  dhe lobimit. Ofron shërbime të ndryshme përmes rrjetit të shtrirë në gjithë Kosovën dhe 
promovon barazinë, jetën e pavarur dhe me dinjitet për të gjithë personat me aftësi të kufizuara 

II. INFORMATA TË PËRGJITHSHME 

HANDIKOS në partneritet me Save the Children në Kosovë është duke implementuar projektin 
“Advancing Rights and Participation of Children with Disabilities in Kosovo”, i cili financohet nga 
Agjencia Suedeze për Bashkëpunim Ndërkombëtar dhe Zhvillim (SIDA).Projekti përqendrohet në 
ndërtimin e kapaciteteve të fëmijëve me aftësi të kufizuara për të monitoruar të drejtat e tyre dhe 
për të ndikuar në vendimmarrje në nivel lokal. 

III. OBJEKTIVA E DETYRËS 

Qëllimi i këtij angazhimi është zhvillimi dhe funksionalizimi i një platforme web të qasshme, të sigurt dhe 
të lehtë për përdorim, e cila mundëson raportimin, vizualizimin dhe menaxhimin e pengesave që 
ndikojnë në lëvizjen dhe qasjen e personave me aftësi të kufizuara në hapësirat publike. 
Platforma duhet të krijojë një kanal të drejtpërdrejtë komunikimi ndërmjet komunitetit dhe 
institucioneve përgjegjëse, duke siguruar që raportimet të dokumentohen në një databazë të 
centralizuar dhe të mund të ndiqen gjatë gjithë procesit të trajtimit të tyre. 
 
Objektivat specifike janë: 
Të mundësojë raportimin e pengesave përmes një ndërfaqeje të thjeshtë dhe të qasshme. 
Të ofrojë një hartë interaktive për shfaqjen e pengesave të raportuara. 
Të mundësojë regjistrimin e vendndodhjes së pengesave përmes GPS-it ose përzgjedhjes manuale në 
hartë. 
Të mundësojë ngarkimin e fotografive dhe shtimin e përshkrimeve për secilën pengesë. 
Të organizojë raportimet sipas kategorive dhe statusit të trajtimit. 
Të ofrojë mekanizma për verifikimin, administrimin dhe përditësimin e raportimeve. 
Të mundësojë monitorimin e progresit dhe identifikimin e pengesave të pazgjidhura. 
Të gjenerojë statistika dhe raporte për institucionet dhe organizatat partnere. 

 

IV. FUSHËVEPRIMI I ANGAZHIMIT 

Ofruesi i përzgjedhur do të jetë përgjegjës për realizimin e të gjitha aktiviteteve të nevojshme për 
zhvillimin dhe implementimin e platformës, duke përfshirë: 
4.1. Analizën dhe planifikimin 
4.2. Projektimin e ndërfaqes dhe përvojës së përdoruesit 

4.3. Zhvillimin dhe konfigurimin 
4.4. Testimin dhe implementimin 
 
 

V. KËRKESAT FUNKSIONALE 
Platforma duhet të përfshijë së paku funksionalitetet e mëposhtme: 
 
5.1. Harta interaktive 
5.2. Raportimi i pengesave 
5.3. Kategorizimi i pengesave 
Platforma duhet të përfshijë kategori të menaxhueshme përmes panelit administrativ, të cilat mund të 
përfshijnë: 
Trotuare të bllokuara ose të dëmtuara. 
Rampa të munguara ose të dëmtuara. 
Automjete të parkuara në rampa ose vende të rezervuara. 
Ashensorë jofunksionalë. 
Punime rrugore pa qasje alternative. 
Pengesa të tjera që ndikojnë në qasshmëri. 
Administratori duhet të ketë mundësi të shtojë, përditësojë ose çaktivizojë kategori, pa qenë e nevojshme 

të ndryshohet kodi i aplikacionit për çdo ndryshim të zakonshëm. 
5.4. Shfaqja dhe kërkimi i raportimeve 
5.5. Menaxhimi i statusit të raportimeve 
Secili raportim duhet të ketë një status të përcaktuar. Statuset fillestare të kërkuara janë: 
Pending – Në pritje: Raportimi është dorëzuar dhe pret verifikim. 
Approved – I miratuar: Raportimi është verifikuar dhe mund të publikohet. 
Resolved – I zgjidhur: Pengesa është adresuar ose është konfirmuar zgjidhja e saj. 
Archived – I arkivuar: Raportimi është arkivuar për qëllime dokumentimi dhe raportimi. 
5.6. Statistikat dhe raportet- Platforma duhet të ofrojë një modul për statistika dhe raporte 

 
 

VI. KUSHTET E PAGESËS 

 

Pagesa do të bëhet pas përfundimit të platformës dhe dorëzimit final të aprovuar nga HANDIKOS.   

HANDIKOS do të realizojë pagesën në Euro. 

 

HANDIKOS rezervon të drejtën e negociimit të propozimit financiar. 

 

 

VII. PROCEDURA PËR APLIKIM  

 

Ofruesi i shërbimeve duhet të ofrojë informacionet e kërkuara më poshtë në mënyrë që propozimi i tyre 
të konsiderohet:  

 Një historik të shkurtër të kompanisë dhe CV-të e personelit të propozuar;  

 Plani i punës;  

 Oferta financiare.  

Aplikimet mund të dorëzohen në formë elektronike në e-mail adresën: nora.simitciu@handi-kos.org ose 

në formë fizike në Drejtorinë Qendrore, adresa: Dardani 4/7 lam.D-2, Prishtinë 

 

Afati i fundit për dorëzimin e aplikimit është 2 Nëntor. 

Pas përzgjedhjes kompania e përzgjedhur duhet të dërgojë:  
- Certifikatën e regjistrimit;  

- Vërtetimin tatimor;  

- Certifikatën mbi dënimet penale/ përgjegjësi i kompanisë.  

 

Vetëm kandidatët e suksesshëm do të kontaktohen! 

